
JON STEYNBEKNING “THE WINTER OF OUR DISCONTENT” (“QAYG`ULARIMIZ ZIMISTONI”) ROMANIDA  

BOSH QAHRAMON TALQINI HAMDA YOZUVCHINING OBRAZ YARATISH MAHORATI 

 

Muxtorova Maftuna 

BuxDU II bosqich 

magistratura talabasi 

  
     Badiiy adabiyot yosh avlodni axloqiy, g `oyaviy va ilmiy dunyoqarashini shakllan-tirishda muhim rol tutadi. Badiiy 

asarda yangi kishini shakllantirishda g`oyaviy, axloqiy, nafosat ta’sir kuchini o`zida mujassamlashtirgan badiiy asarga xos 

tasviriy vositalar, o`ziga xos xususiyatlar o`quvchiga tushunarli bo`lgan taqdirdagina uning tarbiyaviy ahamiyati, ta’sir kuchi 

to`liq namoyon bo`ladi.   

       Tasviriylik va hissiylik badiiy matnning asosiy xususiyatlaridandir. Chunki yozuvchi tabiiy va ijtimoiy borliqqa nisbatan 

erkin munosabatda bo`lib, shu borliqning mohiyatini ochib ko`rsatish maqsadida turli-tuman lug`aviy birliklar, badiiy obrazlar, 

adabiy tilning tasviriy vositalari va nozik qirralaridan to`liq foydalanadi.  

    Yozuvchi o`z asariga qahramonlar, personajlar va hayotiy unsurlar tanlar ekan, uning bu ishi doimo ma’lum maqsadga 

yo`naltirilgan bo`ladi. Shu sababli adib har bir obrazga ma’lum ma’no yuklaydi va uni individual sifatlar bilan tasvirlaydi, ana 

shu ma’no, maqsadga xos so`zlatadi, xarakterlantiradi. Bunda har bir leksik – stilistik unsur juda muhim rol o`ynaydi.  

       Har bir jamiyatda tabiiyki shunday illatlar mavjudki, ular insonning ma’naviy tanazzuliga sabab bo`ladi. Steynbek ham “The 

Winter of our Discontent” asarida   Amerikada 1960-yillarda hukmron jamiyat hamda undagi insonni ma’naviy nogironga 

aylantiruvchi tomonlarini, sof va halol bosh qahramon Itenning ana shu jamiyat qurboniga aylanishini yoritadi. Shu boisdan 

muallif romanni quyidagi epigraf  bilan boshlaydi. Haqiqatdan ham, jamiyatda bosh qahramonning taqdiriga o`xshash bir qator 

insonlar mavjud edi, hatto hozirgi kunda ham bundaylarni ko`plab uchratish mumkin. “Readers seeking to identify the fictional 

people and places here described would do better to inspect their own communities and search their own hearts, for this book is 

about a large part of America today”1.  

    Asarda voqealar bo`lib o`tadigan joy Yangi Angliyadagi kickina shaharcha. Bosh qahramon shu shaharcha asoschilarining 

avlodidan, iqtisodiy ahvoli yomon emas, bir so`z bilan aytganda, o`rtahol halol amerikalik. O`sha yillarda Steynbekni 

mamlakatdagi an’ana va turmush tarzidagi o`zgrishlar tashvishlantirar edi. Bunday tashvishlanishga loyiq tomonlardan biri 

jamiyatdagi insonlarda arzigulik maqsadning yo`qligi edi. O`zining romanida mamlakatdagi turmush tarzi oddiy halol insonga 

qanchalik ta’sir ko`rsatishini ochib beradi. Bunday turmush tarzi boylik uchun xiyonat va jinoyatga boshlashini ochiq-oydin 

ko`rsatib beradi. Shu o`rinda uning xotini  bilan suhbatini keltiramiz, chunki pulning qadrlovchi jamiyat a’zolari uning oilasida 

ham bor edi: uning xotini va o`gli. Ular Itenning dunyoqarashiga umuman zid fikrlaydilar va uni ham noto`g`ri fikrlayotganini 

uqtirmoqchi bo`ladilar. Chunki ularni qamrab turgan jamiyatda shunday fikrga ega shaxslar ko`pchilikni tashkil etadi.  

        Bosh qahramon Iten juda ko`ngli toza, hazillashishni yoqtiradigan, hayotdan zavqlanib yashaydigan inson. Uning har kuni 

bir xil o`tadi, ammo u har bir kunidan lazzat topishga harakat qiladi, hattoki, atrofidagi tabiatga- jonivorlarga ham befarq emas. 

Ular bilan suhbat quradi, bu esa uning g`ayrioddiy tabiatidan darak beradi. ““Do you know what is spermaceti is?”  Red Baker 

gave a whinning sigh.  “I see you don’t…….. Read “Moby-Dick, dog. That’s my advice to you””2. Yoki mana bu parchada 

qushlar bilan suhbatini ko`ramiz, xuddi yaqin insonlari bilan gaplashayotgandek, dildan suhbat quradi. “Halfway down the first 

block a delinquent gang of English sparrows were fighting on the new-coming lawn of the Elgar house, not playing but rolling 

and picking and eye-gouging with such ferocity and so noisily that they didn’t see Ethan approach. He stopped to watch the 

battle. 

       “Birds in their little nests agree,” he said. “So why can’t we? Now there’s a bunch of horse crap for you. You kids can’t get 

along even on a pretty morning. And you’re the bastards Saint Francis was nice to. Screw!” He ran at them, kicking, and the 

sparrows rose with a whispered roar of wings, complaining bitterly in door-squeak voices. “Let me tell you this,’ Ethan said after 

them. At noon the sun will darken and a blackness will fall on the earth and you will be afraid.’”3   

     Haqiqatdan ham, bosh qahramon nutqi orqali yozuvchi o`z fikrlarini bayon etadi, chunki shu parchada “qushlar kichkina inini 

bo`lishib yashar ekan, nega insonlar bir-birlari kelishib yashay olmaydilar”, deya kitobxonga to`g`ridan-to`g`ri savol beradi.  

    Bilamizki, badiiy asarda bosh qahraminning tashqi ko`rinishi, yoki ichki dunyosiga urg`u beriladi. Tashqi ko`rinish tasviri 

“portrait of depiction” deyiladi hamda uni barcha asarlarda birday uchratib bo`lmaydi. Aynan bu romanda ham Itenning tashqi 

ko`rinishi tasvirlangan parchani uchrata olmaymiz. Ammo Steynbek uning ichki olamini, asta-sekin botiniy bo`ladigan undagi 

o`zgarishlarni goh monologlar bilan, gohida dialoglar yordamida ochib beradi. Romanning boshidan ikkita bo`limi uchinchi 

shaxs tilidan, uchinchi bo`limdan boshlab birinchi qismning so`ngiga qadar birinchi shaxs tomonidan so`zlab beriladi. Ikkinchi 

bo`lim o`ninchi bo`limdan boshlanadi, uning ham ikki bo`limi uchinchi shaxs tilidan qolganlari birinchi shaxs tilidan so`zlab 

beriladi. Uchinchi shaxs tilidan so`zlanishi kitobxonni bosh qahramonga yaqinlashtiradi, chunki uning o`y-xayoli, fikri, ichki 

dunyosidagi o`zgarishlarni guvohi bo`lish mumkin.  

        Roman boshida  bosh qahramon halol, yashashni mol-mulkda emas, oilaviy baxtda, deb biladigan inson. Uning uchun har 

bir kun mukofot va uni yaxshi kayfiyat bilan o`tkazadi. U nafaqat oila a’zolari bilan, balki atrofidagi barcha bilan yaxshi 

munosabatda bo`ladi, doim hazillashadi. 

     Iten uchun har bir insonning ko`ngli muhim, u hech kimni xafa qilmaydi, hech kimga ozor berishni istamaydi. “Now whose 

feelings can I hurt, sugarfoot?” he said to his wife. “There ain’t nobody nor nobody’s feelings here. Just me and my unimum 

unimorum until—until I open that goddam front door.”4 

      1960-yilda Amerikada hukmron jamiyatda insonlarda o`zgarish sodir bo`layotgan edi, bu esa Steynbekni tashvishga soladi. 

Bosh qahramon Iten ham insonlardagi, xotini va bolalaridagi molu-davlatga o`chlikdan cho`chiydi. 

     Yana bir o`rinda uning hallolligining guvohi bo`lamiz. O`g`li insho yozishda yordam so`raganida unda bu ish seniki emas, 

meniki bo`ladi deydi. Bu esa uning rostgo`yligini isbotlaydi. “Maybe you could help us with the essays.” “Then they wouldn’t be 

yours.” 

         Romandagi ikki voqea – Marjining bashorat qilishi, tadbirkorning unga ish taklif qilishi undagi o`zgarishlarning sababchisi 

bo`ladi, chunki har qanday ifloslangan muhit insonni bo`g`ishi, undagi ezgu xislatlarni o`ldirishi mumkin. Buning uchun u kuchli 

bo`lishi kerak, ammo Itenda bunday kuch mavjud emas. “The structure of my change was feeling, pressures from without, 

Mary’s wish, Allen’s desires, Ellen’s anger, Mr. Baker’s help. Only at the last when the move is mounted and prepared does 

thought place a roof on the building and bring in words to explain and to justify. Suppose my humble and interminable clerkship 

was not virtue at all but a moral laziness?”5 

        Romanda voqealar rivojlangani sayin bosh qahramonning pul haqida fikri o`zgara boshlaydi, ammo u bularning barini 

o`g`li, turmush o`rtog`i uchun qiladi.   Yillar davomida unga nisbatan qilingan munosabat tufayli u kim ekanligini firibgarlik 

bilan bo`lsa ham. Isbotlamoqchi bo`ladi. Romanda uning ichki tug`yoni bayon etiladi, bosh qahramon bu ishni faqat bir marta 

qilishini, keyin esa bu yo`ldan qaytishini qayta-qayta ichida takrorlaydi. 

        Voqealar rivojlangani sayin bosh qahramonda ichki g`alayon boshlanadi,  u muammolar girdobida qoladi va ularga qarshi 

kurasha olmaydi. Bosh qahramonda ichki yemirilish, ich-etini tirnash sodir bo`ladi. “When a condition or a problem becomes too 

great, humans have the protection of not thinking about it. But it goes inward and minces up with a lot of other things already 

there and what comes out is discontent and uneasiness, guilt and a compulsion to get something—anything—before it is all 

gone”6. 

            Urush bosh qahramondagi hallollik va insoniylikni o`zgartira olmaydi, ammo uni qamrab turgan jamiyat uni ma’naviy 

nogiron kimsaga aylantiradi. Ayniqsa, uning oilasi va ularning moddiy ehtiyojlarini qoniqtirish uchun bosh qahramon shu qabih 

ishlarga qo`l uradi. 

        Steynbek bosh qahramon orqali o`z nuqtai-nazarini bildiradi. Ushbu asar muallifning so`nggi romani bo`lgani bois, 

yozuvchi o`zining davrga va jamiyatga munosabatini bosh qahramon yordamida ifodalaydi. Ayniqsa, 1960 yildagi saylovlar, 

amerikaliklarda kuzatilayotgan o`zgarishlarga keng to`xtaladi. 

       Asar so`ngida bosh qahramon hayotning qabihliklaridan, o`zining qilmishlaridan pushaymonligi ifodalanadi. U o`glining 

birovlardan ko`chirib yozgan inshosining qizi tomonidan fosh etilishini ko`tara olmaydi. Farzand inson uchun qadrli, uning 

shunday beg`uborlik yillarida bunday qadam qo`yishi – bu falokat. Iten bu falokatga chiday olmay, bu hayotdan ketmoqchi 

bo`ladi. Aytishadiku, dunyoda bitta yaxshi inson qolguniga qadar bu hayot davom etadi. O`z joniga qasd qilayotganida, o`sha 

Debora ammasidan qolgan tumor uni qutqaradi. U shunday nur sochadiki, bosh qahramon bu tumorni munosib inson avloddan-

avlodga yetkazishi kerakligini anglaydi. Bu esa uning qizi- Ellen. 

      Shu o`rinda romanning boshida muallif uni kimga bag`ishlaganini eslatmoqchimiz.  “To Beth, my sister, whose light burns 

clear”7. Uning fikricha, har bir insonning o`z shu’lasi bor. Uning qanday insonligiga qarab, u yorug`, yoki xira nur sochadi. 

Steynbekning fikricha, opasining shu’lasi yorqin, shu boisdan roman unga bag`ishlanadi. Aytmoqchiki, asar yaxshi insonlarga 

bag`ishlangan.  Asar so`ngida bosh qahramon ham o`zining shu’lasi so`nganini fahmlaydi, ammo yana bir munosib shu’la nur 

sochishi kerakligini aytib, uyga qaytadi. Demak, u yana ezgulik qilishda davom etadi.  

      Xulosa o`rnida shuni aytish mumkinki, roman voqealari aprel oyidan iyulga qadar bo`lib o`tgan davrni – qisqa muddatni 

qamrab olsa ham, bir insonning ma’naviy tanazzuli uchun bu yetarli. Muallif bu bilan inson uchun hayoti da qanchalik 

pastkashlikka qo`l urishi mumkinligini, buning uchun o`zini halol saqlashga harakat qilishi lozimligini uqtiradi. Har qanday 

ma’naviy tanazzul kelajak avlodga o`z ta’sirini o`tkazmay qo`ymaydi, shunday ekan hech qanday moddiy narsa farzandlardan 

ustun bo`la olmaydi.  

